6a Domënia ia por l’ann Ccc
 „Beac i püri, beac os ch’i ëis fan, beac os ch’i pitëis ...“
Mo i aldiun ince „Guai a os ch’i sëis ric, guai a os ch’i sëis pasciüs, ch’i riëis, ch’i gnëis laldá ...
Insciö ti dê Gejú coraje a chi che n’â degöna speranza
mo al avertî ince chi che ne s’un fajô nia adinfora dla meseria di atri. 
I periun ch’al sides ince incö jënt che ciafes dal vangele contentëza y salvëza
y motivaziun da se dé da fá por le bëgn di atri. 
1) I periun por la Dlijia 
ch'ara sides buna cun süa parora y cun sües opres da ti dé ai püri consolaziun y confort. (chît)
Crist, ascútesse - Crist, ejaudëscesse.
2) I periun por i governanc di popui, ch’ai se dais da fá por la iustizia y la pesc. (chît)  
Crist, ascútesse - Crist, ejaudëscesse.
3) I periun por les popolaziuns tl bëgnester 
ch’ares se sintes obliades da partí y da daidé por destodé la meseria y la fan tl monn. (chît)  
Crist, ascútesse - Crist, ejaudëscesse.
4) I periun por les popolaziuns che vëgn sfrutades y che é restades indô tl svilup, 
ch’ares ciafes le respet, la sconanza y l’aiüt che ti speta. (chît)  
Crist, ascútesse - Crist, ejaudëscesse.
5) I periun por les porsones amarades de nosta ploania 
ch’ares ciafes consolaziun y varijun dales parores che Gejú ti dij incö ai amará, 
y confort dala oraziun y dal aiüt de nosta comunité. (chît) 
Crist, ascútesse - Crist, ejaudëscesse.
(- En gaujiun dl de de San Valentin che é gnü tigní en vëndres, 
periunse por düc chi che s’á inamoré, i maridá y chi che vir deboriada, 
ch’ai sintes so amur sciöche na scincunda che ti dá forza un al ater. (chît)  
Crist, ascútesse - Crist, ejaudëscesse.
- I periun por düc chi che se dejidrëia do n raport d'amur, 
ch’ai ciafes so partner y che so dejier s’ademplësces. (chît)  
Crist, ascútesse - Crist, ejaudëscesse.)
6) I periun por düc i proi y ploans defunc de nosta ploania 
(dantadöt por siur Angel Morlang ch’i recordun incö te so aniversar dla mort) (chît)  
Crist, ascútesse - Crist, ejaudëscesse.
Dî, nosc Pere, implësc ince incö le vangele cun chë forza, che é buna da renové y mudé le monn.
Fá varëi tüa iustizia y tüa pesc indlunch olach’al é jënt che crëi te Gejú Crist 
y tl aiüt de so Spirit Sant. Amen.  
ACLAMAZIUNS – KYRIE
Signur Gejú Crist, tö nes as insigné da avëi döta nosta confidënza tl Pere tl cil









Kyrie eleison /Signur, pieté
Signur Gejú Crist, sc'i ti ciarun a tüa vita, a tüa pasciun y a tüa mort söla crusc,
odunse tan che Chël Bel Dî nes ó bun



Christe eleison /Crist, pieté
Signur Gejú Crist, tö nes as scinché to Spirit Sant por ch’i s'orunse bun un al ater. 









Kyrie eleison /Signur, pieté
